
Cyngor cadarn
Mae llawer o sefyllfaoedd lle bydd cwsmeriaid yn gofyn i staff sefydliad twristiaeth am gyngor. Gallai hwn fod yn gyngor gweddol syml fel rhoi cyfarwyddiadau neu awgrymu llwybrau. Mae angen i bobl sy’n gweithio mewn sefydliadau twristiaeth fod yn ymwybodol o’r mathau o gwestiynau y mae cwsmeriaid yn debygol o’u gofyn.  
Gallai hwn fod yn gyngor eithaf syml, fel yr amserau gorau i weld anifeiliaid yn cael eu bwydo mewn sw, neu gallai fod yn llawer pwysicach ac effeithio ar ddiogelwch cwsmeriaid. Er enghraifft, dylai trefnyddion teithiau gynghori cwsmeriaid ar y sefyllfa ddiogelwch mewn cyrchfannau yr ystyriant ymweld â hwy.
Mewn llawer o sefydliadau twristiaeth, bydd cyflogeion a fydd yn siarad â chwsmeriaid yn rheolaidd ac wedi arfer â rhoi cyngor. Gadewch i ni alw hwn yn gyngor ffurfiol.
Ar yr un pryd, efallai bydd cwsmeriaid yn gofyn am gyngor gan gyflogeion nad oes disgwyl iddynt ymdrin â chwsmeriaid yn eu swydd. Fodd bynnag, bydd disgwyl o hyd iddynt fod â gwybodaeth dda am y sefydliad o leiaf a rhoi cyngor cywir i gwsmeriaid, neu o leiaf cyfeirio’r cwsmer at rywun a all roi’r cyngor cywir. Byddwn yn galw hwn yn gyngor anffurfiol.
[bookmark: _GoBack]Mae sefydliadau twristiaeth yn rhoi gwasanaeth cwsmeriaid da pan all eu holl gyflogeion roi cyngor defnyddiol i gwsmeriaid.


Gweithgaredd
Mae’r gweithgaredd isod yn cynnwys nifer o sefyllfaoedd lle gall cwsmeriaid ofyn am gyngor. Penderfynwch drosoch chi’ch hun a fyddai’r sefyllfa’n cyfrif fel cyngor ffurfiol neu anffurfiol.
Dylai’r ddau ateb cyntaf roi syniad i chi o’r hyn i’w wneud!                        

	Sefyllfa
	Cyngor ffurfiol neu anffurfiol

	Mae gwestai mewn gwesty yn gofyn i’r derbynnydd am gyfarwyddiadau i’r orsaf drenau.
	

	Mae gwestai mewn gwesty yn gofyn i lanhawr yr ystafell wely am gyfarwyddiadau i’r orsaf drenau.
	

	Mae ymwelydd â sw yn gofyn i lanhawr am fanylion amserau bwydo anifeiliaid. 
	

	Mae cwsmer trefnydd teithiau’n gofyn am gyngor am fisa i ymweld â gwlad arall.              
	

	Mae gwestai mewn gwesty yn galw’r gwasanaeth ystafell am fanylion amserau ymadael.
	

	Mae ymwelydd â pharc hamdden yn gofyn i beiriannydd cynnal a chadw am gyfarwyddiadau i reid.
	

	Mae ymwelydd â chastell hanesyddol yn gofyn i dywysydd am y ffordd orau i gyrraedd y toiledau.
	

	Mae ymwelydd â phlasty’n gofyn i arddwr am gyngor ar y ffordd orau i gyrraedd y toiledau. 
	

	Mae gwyliwr mewn gŵyl yn gofyn i warchodwr diogelwch am gyngor ar y ffordd orau adref.  
	

	Mae person mewn bwyty yn gofyn am gyngor gan weinydd o ran yr hyn sy’n addas i lysieuwyr ar fwydlen.        
	




	Mae gwestai mewn gwesty yn gofyn i’r gwasanaethau cwsmeriaid am gyngor ar ddychwelyd i’r gwesty’n hwyr y nos yn ddiogel.
	

	Mae cwsmer mewn gwesty mawr yn holi achubwr bywyd am y lleoedd gorau i fwyta.
	

	Mae cwsmer ar long fordaith yn gofyn i dywysydd teithiau am opsiynau teithiau bws ar y lan. 
	

	Gallai gwestai mewn gwesty ofyn i reolwr canolfan hamdden am gyngor ar y cyfarpar ffitrwydd.
	

	Mae teithiwr ar drên yn gofyn i’r gard am gyngor ar westai yn y dref y mae’n ymweld â hi.

